
BOSNA I HERCEGOVINA  

FEDERACIJA BOSNE I HERCEGOVINE  

ZENIČKO DOBOJSKI KANTON 

KANTONALNO TUŽILAŠTVO-TUŽITELJSTVO 

Broj: T04 0 KT 0064685 26 

Zenica, 25.09.2026. godine         

 

    OPĆINSKOM SUDU U VISOKOM 

   VISOKO 

 

    

Na osnovu člana 45. stav 2. tačka i) i člana 241. stav 1. Zakona o krivičnom postupku 

F BiH, podižem  

 

 

O P T U Ž N I C U 

 

 

         Protiv:  

 

J. A., ...,  

 

 Zbog postojanja osnova sumnje da je: 

 

Dana 22.06.2025. godine, u Olovu, u ulici ..., ispred ugostiteljskog objekta „...“, 

nasiljem, naročito drskim i bezobzirnim ponašanjem ugrozio građanski mir Đ. A. i Đ. M., 

tako što je nakon kraće verbalne prepirke uz psovke i uvrede, sjeo u svoje pmv marke „...“, te 

krenuo sa namjerom da vozilom udari A., koji se izmakao i uspio izbjeći udar, nakon čega je 

zaustavio vozilo, iz kojeg je uzeo kliješta za vodu i bacio ih prema A. ocu Đ. M., kojeg je 

pogodio u predjelu stomaka i noge, zbog čega je A. pozvao policiju i prišao autu u kojem se 

A. nalazio na mjestu vozača, s namjerom da ga zadrži do dolaska policije, ali ga je A. u tom 

momentu kroz otvoreno bočno staklo uzeo za ruku, povukao ga prema sebi, te držeći ga tako 

nastavio sa kretanjem vozila u pravcu Doma zdravlja, vukući A. po asfaltu, iako je bio 

svjestan i znajući da takvim ponašanjem ugrožava građanski mir A. i M., te da im može 

nanijeti tjelesne povrede, kojom prilikom je A. zadobio lake tjelesne ozljede u vidu 

nagnječenja glave sa istegnućem vratnog segmenta kičme, oguljotine kože, desne ruke, 

desnog koljenja i stražne strane leđa sa krvnim podlivima, nagnječno-razderotinske rane na 

lijevom laktu i lijevom skočnom zglobu, nagnječenja lijevog lakatnog zgloba i akutne reakcije 

na stres, koje povrede se ukupno kvalifikuju kao laka tjelesna povreda, što je sve i htio,   

 

čime je počinio krivično djelo Nasilničko ponašanje iz člana 362. stav 2. u vezi sa 

stavom 1. KZ FBiH. 

 


